
B Plusieurs voix.- Trés bien!

B M. Fernand Etgen, Président.- Merci villmools,
Har Baum.

B M. David Wagner (déi Lénk).- D'Majoritéit hatt
heiansdo besser, néischt ze soen.

B M. Fernand Etgen, Président.- Da freet den Har
Marc Baum d'Wuert.

B M. Marc Baum (déi Lénk).- Har President, ech
mengen, dat, wat mer haut elo grad erliewen, ass
eng Kris, déi méi grouss ass, wéi ech mer se nach
virun enger Stonn virgestallt hunn.

Hei kénnt de Spriecher vun enger Majoritéitspartei
dohinner, zielt verschidde Motioune vu véier ver-
schiddene Parteien op, geheit se an een Déppen a
seet dann dar Oppositioun: ,Dir frot dann, dass de
Budget ausgeglach ass.” Déi Lénk huet dat net ge-
frot. Dat ass net eise Propos, well mir eng aner Par-
tei si wéi d'ADR! Mir sinn och eng aner Partei wéi
d'CSV a mir sinn och eng aner Partei wéi d'Piraten.

Dat ass Demokratie! Dat ass de representative Sys-
tem vun eiser parlamentarescher Demokratie! A
wat ech gér géif héieren, ass, wéi eng Argumenter
d'Majoritéit, an déi dréi Parteien, déi d'Majoritéit
konstituéieren, huet, fir entweeder fir oder géint déi
Motioun vun der ADR oder déi Propos vun der CSV
oder déi Propos vun de Piraten ze sinn. Dat ass
d’Essenz vun der politescher Debatt an enger parla-
mentarescher Demokratie!

B Une voix.- Trés bien!

B M. Marc Baum (déi Lénk).- An net erém dee
Bipartismus, dat Blockdenken: ,Mir Majoritéit - Dir
Oppositioun 29.” Dat geet net! Dat ass eiser parla-
mentarescher Demokratie net wierdeg. Dat ass et
och an der Vergaangenheet net ginn, well jidd-
wereng vun deenen drédi Majoritéitsparteie war och
schonn emol an der Oppositioun! Esou wéi d'CSV
och elo an der Oppositioun ass, wou och jiddweree
geduecht huet: ,Déi waert Emmer an der Majoritéit
bleiwen."

D’Zaiten @nnere sech an eis representativ Demokra-
tie baséiert genau dorobber! An esou wéi d'LSAP
sech géif verbidde loossen an der Oppositioun, an
een Déppe gehdit ze gi mat anere Parteien, esou
verbidde mir eis dat! Haalt wannechgelift op do-
madder! Dat geet net!

B Plusieurs voix.- Trés bien!

B M. Fernand Etgen, Président.- Merci villmools,
Har Marc Baum. Dann huet nach den Héar Fernand
Kartheiser d'Wuert gefrot.

B M. Fernand Kartheiser (ADR).- Jo, Har President.
Et war wierklech ganz interessant, och elo déi Inter-
ventioun vum Har Baum ze héieren. En huet déi
ugefaange mat engem Zitat. Gutt, dat ass eng per-
séinlech Erfarung mengetweege vun engem Politi-
ker, wann e seet: ,Opposition ist Mist." Dat ass
vldicht deem s@in Androck. Mee et ass eppes ganz
anescht, wann d'Majoritéit d'Oppositioun hei esou
behandelt. Et ass déi Arroganz och dohannert, déi
mir contestéieren.

Weésst Der, Oppositioun, dat ass net ,Mist". Dat ass
eng extreem verantwortungsvoll Aufgab, déi mir
hei, déi véier Parteien, déi an der Oppositioun sinn,
huelen. Et ass eis Aufgab ze hannerfroen. Et ass
eis Aufgab, Ureegungen an d'Diskussioun eranze-
bréngen, déi Dir net erabréngt.

Et ass einfach wierklech eng wichteg Aufgab. A
wann een esou en Zitat ufankt, fir eng Argumenta-
tioun ze bréngen, da weist dat schonn, datt een
d'Oppositioun net respektéiert an domadder de Par-
lamentarismus net respektéiert.

Mir hatte gar, an do si mer eis eens mat deenen
aneren Oppositiounsparteien heibannen, eng aner
Qualitéit am politeschen Debat. Et hankt un lech, fir
déi ze bréngen, well mir hunn eis Aufgab hei als Op-
positioun erféllt. Dir hutt Ar Aufgab net erféllt! Dir
hutt Are Réle an der parlamentarescher Demokratie
net erféllt! Dir verstoppt lech hanner enger Majori-
téit, menger Meenung no, well Der zerstridde sidd
oder well Der keng Argumenter hutt. Mee Dir sidd
net op der Héicht!

A wann Der wierklech probéiert, eng Kredibilitéit
eriwwerzebréngen an Arer Aarbecht, da musst Der
Ar Attitiid &nneren. Mir hunn elo 14 Deeg Vakanz.
Am Januar gesi mer eis erém. Mee ech hoffen, datt
mer eng Regierung erémgesinn, an drdi Koalitiouns-
parteien, déi wierklech d'Zdit genotzt hunn, fir ze
iwwerleeén, wéi se zu désem Parlament stinn.

Ech soen lech Merci.

B M. Fernand Etgen, Président.- Merci villmools,
Har Kartheiser.

Vote sur la motion 16

Ech mengen, elo komme mer erém zréck op d'Mo-
tioun Nummer 16, iwwert déi mer nach net ofge-
stémmt hunn.

Dat heescht, de Vott fankt un. Fir d’éischt de Vote
électronique fir déi perséinlech Stémmen.

Duerno maachen ech den Appel nominal fir déi, déi
wéllen e Vote par procuration ofginn.

Appel nominal (votes par procuration)

Domadder ass dés Motioun bei 25 Jo-Stémmen, 31
Nee-Stémmen a 4 Abstentiounen ofgeleent.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles, Léon Gloden, Jean-Marie
Halsdorf, Mmes Martine Hansen, Frangoise Hetto-
Gaasch, MM. Aly Kaes, Marc Lies, Georges Mischo,
Mme Octavie Modert, M. Laurent Mosar, Mme
Viviane Reding, MM. Gilles Roth, Jean-Paul Schaaf,
Marc Spautz, Serge Wilmes, Claude Wiseler et
Michel Wolter ;

MM. Sven Clement et Marc Goergen ;
MM. Marc Baum et David Wagner.

Ont voté non : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen (par Mme Simone Asselborn-Bintz),
Mmes Cécile Hemmen et Lydia Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue.

Se sont abstenus: MM. Jeff Engelen, Fernand
Kartheiser, Fred Keup et Roy Reding (par M. Fernand
Kartheiser).

4. 7395 - Projet de loi relative a la mise en
ceuvre de mesures restrictives en matiere
financiere

Den nachste Punkt vum Ordre du jour ass de Projet
de loi 7395 iwwert d'restriktiv Moossnamen am Be-
rdich vun de Finanzen. D'Riedezdit ass nom Basis-
modell festgeluecht. Ech géif dann d'Wuert ginn
un de Rapporter vun désem Projet de loi, den hono-
rabelen Har André Bauler. Har Bauler, Dir hutt
d'Wuert.

Rapport de la Commission des Finances et du Bud-
get

B M. André Bauler (DP), rapporteur.- Har President,
léif Kolleeginnen a Kolleegen, beim Gesetzesprojet
7395 geet et dréms, fir d’Finanzsanktioune géint-
iwwer Lanner, Persounen an Entreprisen um natio-
nalen Niveau ze verstderken.

Ech géif lech wéllen direkt e puer konkreet Beispil-
ler ginn.

Wien denkt net mat Schudderen un déi schrecklech
Biller am Irak an a Syrien zréck, wou wérend Joren
Terror an Zerstéierung op der Dagesuerdnung stinn.
Erénnere mer eis och u Libyen, wou et énnert dem
Diktator Gaddafi a warend dem Biergerkrich zu
grausamern Attacke komm ass. Denke mer och un
de Jemen, wou d'Zivillbevélkerung duerch de Krich
géint d’Huthi-Rebellen enger batterer Hongersnout
ausgesat ass.

All dés schrecklech ménscheveruerchtend Dote
sinn némme méiglech, soulaang dés Regimmer, Or-
ganisatiounen oder soss Gruppe vu Leit virun allem
iwwert déi néideg finanziell Méttel verfiigen, fir mat
Gewalt, also och duerch d'Verschafen an d’Notze
vu Waffen, hir Ziler verfollegen.

Fir dést ze énnerbannen, sinn d’Finanzsanktiounen
e wichtegt Instrument am internationale Kontext an
der Lutte géint Terrorfinanzéierung, d'Bekampfung
vun der Finanzéierung vun der Verbreedung vu Mas-
severnichtungswaffen, de Schutz vum Weltfridden
an der internationaler Sécherheet a schliisslech de
Respekt vum Anhale vum VElkerrecht sécherzestel-
len.

Mat de Finanzsanktioune sollen déi verantwortlech
Ennerstétzer vun Terror, Krich a Misar vun all Zort
ganz geziilt - op gutt Létzebuergesch gesot - de
Krunn zougedréit kréien, zum Beispill duerch
d’Afréiere vu Bankkonnten, fir datt hir Aktivitéite ge-
stéiert ginn oder souguer ophale mussen.

D’Zil vun de Finanzsanktiounen ass et, datt déi poli-
tesch Verantwortlech an déi viséiert Entreprisen
aus de betraffene Lanner net mat hiren dubiéisen,
jo déischtere Geschifter virufueren.

Wichteg ass, datt d'Mesuré prezis ugewannt ginn.
An der Vergaangenheet hu Wirtschafts- a Finanz-
sanktiounen dacks méi der Zivillbevélkerung ge-
schuet, wéi datt sech eppes u sech geénnert hatt.
Dése Gesetzesprojet soll dofir eng geziilt Approche
verfollegen, mee besonnesch soll en d’Palett erwei-
deren, déi virgesdit, a wéi enge Fall Sanktiounen ap-
plizéiert ginn.

Bis ewell hu sech d'Finanzsanktioune gréissten-
deels, fir net ze soen, exklusiv op de Kampf géint
de Finanzement vum Terrorismus beschrankt. Dés
Lutte bleift natierlech och an Zukunft e wichtegt Zil,
gétt awer och op aner Fill erweidert. Dorénner falt

zum Beispill d'Beké@mpfung vun der Finanzéierung
vun der Verbreedung vu Massevernichtungswaffen,
de Schutz vum Weltfridden an de Respekt vun der
internationaler Sécherheet an och de Kampf géint
d'Verletzung vum Vélkerrecht.

Mat désem Projet de loi ginn Entscheedunge vum
UN-Sécherheetsrot a vun der Européaescher Unioun,
déi an désem Kontext géllen an domat och zu Lé&t-
zebuerg ziele mussen, an déi national Gesetz-
geebung émgesat.

Den aktuelle legislativen Dispositif berout um Ge-
setz vum 27. Oktober 2010 iwwert d'Emsetzung vu
Resolutiounen a vun Akte vum UN-Sécherheetsrot a
vun der Europdescher Unioun. E begrenzt sech op
de Finanzement vum Terrorismus.

Dése Gesetzesprojet proposéiert en neit Gesetz, fir
de genannten Ziler Rechnung ze droen. Gldichzai-
teg ginn awer d'Prinzippien aus dem Gesetz vun
2010 baibehalen. Konsequenterweis gétt d'Gesetz
vun 2010 abrogéiert, also ofgeschaaft.

Nieft dem Gesetz iwwert d’Finanzsanktioune vun
2010 gétt et och e Pendant dozou, wat d'Wirt-
schaftssanktioune betréfft, déi iwwer e Gesetz vun
2018 gereegelt sinn. Dése Gesetzesprojet inspi-
réiert sech och u verschiddenen Dispositioune vun
deem Gesetz.

Duerch d'Regierungsamendementer vum 14. Juli
2020 ass et zu 16 Annerunge vum Text komm, déi
fir eng Kohdrenz, Homogenitéit - wéi a mengem
schréftleche Rapport steet - téscht de verschiddene
Gesetzgeebungen am Berdich vun der Finanzkrimi-
nalitéit suergen.

Dés Annerunge betreffen engersiits d’Autorités de
contrdle an d'Organismes d'autorégulation, déi méi
Befugnisser kréie sollen, fir d'Wierksamkeet vun de
Sanktiounsmechanismen ze stderken. An anerer-
sdits ass de Champ d'application méi daitlech for-
muléiert ginn. Doduerjer sinn och d'Succursalé vu
Létzebuerger Betriber am Ausland an déi vun aus-
lannesche Betriber zu Létzebuerg viséiert.

Als Basis fir déi Reegelunge géllt d’Antiblanchi-
mentsgesetz vun 2004. Domadder ass de Paralle-
lismus hei geséchert.

Als Schlussfollgerung kann ee soen, datt mir hei-
mat de gesetzleche Kader bei de Finanzsanktioune
weider entwéckelen a verdéiwen. Et ass am Inte-
ressi vun eisem Land, datt mer eis an désem Be-
rdich déi wierklech strengste Reegele ginn, fir de
gudde Ruff, déi gutt Reputatioun, déi Létzebuerg
sech an deene leschte Joren opgebaut huet, op-
rechtzeerhalen. Dat ass och eng Viraussetzung, fir
en durabele Wirtschaftswuesstum ze sécheren.

De Staatsrot huet a sengem éischten Avis gemengt,
datt eng méi ausféierlech Definitioun vu verschid-
denen Termé begréissenswaert gewiescht wier. Déi
héich Kierperschaft freet och, datt déi verschidde
Léschte vun der UNO mat de viséierte Staaten, Per-
sounen an Entitéiten am Journal officiel publizéiert
ginn, well se soss keng Rechtskraaft zu Létzebuerg
hatten.

Wéi virdru scho gesot, inspiréiere sech verschidden
Dispositiounen vum Projet de loi um Gesetz iwwert
d'Wirtschaftssanktioune vun 2018. De Staatsrot no-
téiert an désem Zesummenhang, datt d’Formu-
latiounen am amendéierte Gesetzesprojet géint
d'Verfassung verstoussen a freet dowéinst, datt déi
betraffen Dispositiffe mam geneeé Wording aus
dem genannte Gesetz iwwerholl ginn. Ouni dés An-
nerunge misst eng Opposition formelle gemaach
ginn.

Zwou weider Oppositions formelles betreffen en-
gersdits eng ze breet Formuléierung vun enger Mi-
nisterkompetenz, anerersdits datt e Reglement a
Kraaft bleiwe soll, dat op Basis vum Gesetz vun
2010 geholl ginn ass. Vu awer, datt d'Gesetz vun
2010 mat désem Projet de loi abrogéiert gétt, kann
d'Reglement net einfach esou baibehale ginn. All
désen Observatiounen ass duerch d’Amendementer
vum 27. November Rechnung gedroe ginn, soudatt
de Staatsrot sdi Feu vert gétt.

D’Chambre de Commerce begréisst iwwerdeems
d’Erweiderung vum Champ d'application op déi vir-
dru genannt Moossnamen. Och wa se de Prinzip an
d'Innovatioune vun désem Gesetzesprojet gutt-
heescht, hat sech d’Handelskummer e méi staarke
Fokus op d'Preventioun gewénscht.

Doriwwer eraus ass d'Handelskummer der Mee-
nung, datt et déi kleng a méttelstdnneg Betriber e
groussen Effort kaschte wéert, fir sech mat désem
Gesetzesprojet en conformité ze setzen. Si hétt et
dowéinst begréisst, datt sougenannt ,safe harbor
rules”, op gutt Létzebuergesch gesot, also liicht
verstandlech Gebrauchsanweisunge kommunizéiert
gi wieren an datt de Gesetzesprojet eng lwwer-
gangszdit virgesinn hatt, fir datt d'Betriber sech
kénnen op d'Gesetz virbereeden.

Eng lescht Propos betréfft verschidden Definitiou-
nen a Prozeduren, déi fir d’Handelskummer hatte
kénne méi genee formuléiert ginn. Esou wier fir méi
eng eenheetlech Applikatioun vum Gesetz duerch
d'Autorités de controle an duerch d'Organismes
d'autorégulation gesuergt ginn. D'Chambre de Com-

merce schléit dofir och d’Schafe vun engem Kom-
mitee vir, dee fir eng eenheetlech Applikatioun vum
Gesetz suerge soll.

D’'Salariatskummer hirersdits freet sech an hirem
Avis, ob verschidden Dispositiounen net hatte sol-
len iwwer Gesetz amplaz iwwer e Réglement grand-
ducal geholl ginn. D’Chambre des Salariés hatt
sech bei de Regierungsamendementer gewénscht,
datt d'lwwerwaachungsenquéten a Sanktiounspou-
voiren exklusiv bei den &ffentleche Kontrollautori-
téite bliwwe wieren, fir esou Interessenskonflikter
ze verhénneren. Weider ass d'Salariatskummer iw-
werrascht, datt d'Steierverwaltung, also d’Adminis-
tration des contributions directes net op der LEscht
vun den Opsiichtsautoritéite steet.

Den IRE, dat ass jo den Autorégulateur vun de Révi-
seurs d'entreprises, Institut des réviseurs d'entre-
prises, stellt a sengem Avis fest, datt de Gesetzes-
projet verschidden Dispositiounen aus dem Anti-
blanchimentsgesetz iwwerhélt, ouni awer d'Prinzip-
pie vun der risikobaséierter Approche an der Pro-
portionalitéit aus dem Antiblanchimentsgesetz ze
beriicksichtegen.

Den Institut des réviseurs d'entreprises, den IRE,
fénnt och, datt den ofgednnerte Projet de loi d'Pro-
zedur an d’Manéier vun der Iwwerwaachung vum
Respekt vun den Dispositiounen net prezis genuch
festhalt.

Den IRE notéiert doriwwer eraus, datt de Projet de
loi d'Gesetz iwwert den Auditberuff net ofdnnert,
wat a sengen Aen, a sengem Bléck eng juristesch
Onsécherheet duerstellt, fir datt e sengem Réle vun
der Supervisioun nokomme kann.

An enger leschter Remark, Observatioun kritiséiert
den Institut des réviseurs d'entreprises, datt ver-
schidde Begréffer net definéiert gi sinn, notamment
d'Bedeitung vum Suivi effectif.

Har President, ofschléissend wéll ech festhalen,
datt dése Gesetzesprojet eis Legislatioun am Be-
rdich vun de Finanzsanktiounen erweidert a ver-
stderkt. Déi Verstaerkung ass wichteg, fir eise Ruff
um internationale Plang weider ze férderen. Eng
gutt Reputatioun, also e gudden Numm, ass wich-
teg fir eist Land an eis Finanzplaz an ass domat am
Interét vun eis alleguer. Well Dir wésst jo, datt eisen
Numm eis bal @émmer virausgeet, also meeschtens
op enger Plaz schonn ukomm ass oder ukénnt, ier
mir selwer do a Fleesch a Schank ukomm sinn.

Dat gesot, bleift mer nach just, de Membere vun
der Finanz- a Budgetskommissioun an lech all
heibanne Merci ze soe fir déi gutt Zesummenaar-
becht. Och e grousse Merci un d'Madamm Caroline
Guezennec, Secrétaire-administrateur vun der Kom-
missioun fir hir Begleedung vun der parlamentare-
scher Aarbecht vun der Cofibu an désem dach awer
exzeptionelle Joer 2020, dat och fir d'Finanz- a Bud-
getskommissioun e séier gefélltend, well ustren-
gend, Joer war.

E Merci och un den Arséne Jacoby aus dem Finanz-
ministére an un de Loris Meyer fir d’Héllef an d'Be-
rodung bei désem Gesetzesprojet.

Zum Schluss ginn ech natierlech den Accord vun
der DP-Fraktioun fir dése Projet de loi a soen lech
natierlech wéi émmer Merci fir d'Opmierksamkeet.

B Plusieurs voix.- Trés bien!

B M. Fernand Etgen, Président.- Ech géif dem Har
Rapporter André Bauler Merci soe fir sdi Rapport a
ginn d'Wuert direkt un den éischten ageschriwwene
Riedner, den honorabelen Har Laurent Mosar. Har
Mosar, Dir hutt d'Wuert.

Discussion générale

B M. Laurent Mosar (CSV).- Jo, Har President, |éif
Kolleeginnen a Kolleegen, ufanke wéll ech mat dem
traditionelle Merci un eise Président-rapporteur,
deen eis erém de Moien, wéi mer et vun him ge-
winnt sinn, op eng kompetent, detailléiert a flott
Aart a Weis d'Wichtegkeet vun deem Projet be-
schriwwen huet.

Et geet hei ém de Kampf géint den Terrorismus. Dat
ass a muss weider eng absolutt Prioritéit bleiwen,
souwuel um europdeschen Niveau, wéi och um
Weltniveau, mee och bei eis heiheem.

Mir wéerten dése Projet stémmen, well et e wich-
tege Projet ass a well et och an déi richteg Richtung
geet.

Ech wollt awer, Har President, kuerz op zwee Punk-
ten agoen am Kontext och vun désem Projet, déi
mer awer e bésselchen Suerge maachen.

Beim éischte Punkt, an dat ass een, dee schonn e
puermol diskutéiert ginn ass, do geet et ém de Prin-
zip vun der sougenannter Extraterritorialitéit vun
den Infraction-primairen. Em wat geet et hei? Ech
mengen, et gétt jo hei de Blanchiment poursuivéiert
a sanktionéiert. Mee de Blanchiment ass normaler-
weis jo eng Infraction secondaire, a virun enger In-
fraction secondiare ass eng Infraction primaire.

Elo ass et awer esou, an dat sinn européesch Direk-
tiven, dat heescht, do hu mer net de Choix gehat,
elo brauch net méi onbedéngt eng Infraction pri-
maire am Ursprongsland poursuivéiert ze ginn, fir

datt et trotzdeem eng Infraction secondaire de
blanchiment hei bei eis am Land gétt. Wéi gesot,
dat ass eng Tendenz, déi ech och als Jurist net
onbedéngt ganz glécklech fannen, well se zu ganz
villen Abusen och ka féieren.

Ech verstinn awer, datt mer hei kee Choix hunn an
datt mer duerfir mussen déi Direktiv och esou ém-
setzen. Ech wier just frou, wann och de Finanzmi-
nister an deenen Diskussiounen, déi jo awer do
wierte geféiert ginn, deen dote Punkt weider géif
thematiséieren, well et geet jo hei schlussendlech
net némme méi ém de Kampf géint den Terroris-
mus a géint ganz schwéier Verbriechen, mee déi In-
fraction secondaire de blanchiment geet wait iw-
wert d’Bekdmpfung vum Terrorismus eraus an déi
ka wierklech zu Abuse féieren.

Ech wéll an deem Kontext op dee Projet de loi op-
mierksam maachen, dee mer um Niveau vun der
Commission de la Justice diskutéieren, wou et jus-
tement &m d'Proportionalitéit vun enger Rei vu Me-
suren, och vu Professioune geet.

An ech froe mech, wann een hei wierklech déi Me-
suré géif kucken um Niveau vun der Proportionali-
téit, ob déi Konditioun émmer erféllt wier. Dat gétt
d‘ailleurs och vun der Chambre de Commerce an hi-
rem Avis thematiséiert, soudatt ech wierklech frou
wier, Har Finanzminister, wa mer awer wierklech hei
oppassen, datt mer awer juristesch eng propper Si-
tuatioun behalen an datt einfach e Rechtsprinzip,
dee fir mech awer nach émmer muss bestoe blei-
wen - fir datt et eng Infraction de blanchiment gétt,
muss et iergendwéi virdrun eng aner Infractioun pri-
maire ginn -, datt deen awer souwdit wéi méiglech
baibehale gétt.

En zweete Punkt: Den André Bauler huet vun der
ganz gudder Reputatioun vun der Finanzplaz ge-
schwat. Dat ass richteg, datt mer onbedéngt mus-
sen déi gutt Reputatioun behalen. An et ass do,
wou ech dann awer e bésselche Problemer hunn.
Mir - ech soe ,mir", d’'Regierung, awer och d’Cham-
ber - maachen eigentlech eis Hausaufgab, wat
d'Transpositioun vun all méiglechen Direktiven be-
tréfft. Ech géif souguer soen, mir sinn do beispill-
haft. Heiansdo geet d'Regierung souguer iwwert
d'Direktiven eraus.

Do, wou awer wierklech de Schong dréckt, Har
Minister, dat ass um Niveau vun der Poursuite.
Wann ech kucken, wat an de leschte Jore vun excel-
lenter Aarbecht vun der CSSF gemaach ginn ass -
Aarbecht, déi och derzou geféiert huet, datt géint
eng Rei Banke ganz substanziell Amendé pro-
noncéiert ginn -, an ech kucken dann op dar anerer
Sdit, wat um Niveau vun eise Juridictioune geschitt,
da klafft do en immens grousst Lach.

An ech soen lech ganz éierlech, an ech hunn et
schonn e puermol och hei op der Tribiin gesot: Mir
gétt et eigentlech Angscht um Niveau vum GAFI-
Rapport (ndlIr: Groupe d'action financiére sur le
blanchiment de capitaux). Net - an hei muss ee
wierklech der Regierung soen, datt se hir Aarbecht
gemaach huet - well d'Regierung net hir Aarbecht
gemaach huet, mee wann een eng Kéier de GAFI
kucke geet, wivill Condamnatiounen da pronon-
céiert gi si fir de Kampf géint den Terrorismus, fir
Blanchiment, da fderten ech, datt mir als Land eng
déck Datz do wéerte kréien!

Duerfir wollt ech och nach eng Kéier hei den Appell
maachen: Et wier vldicht gutt, Har Finanzminister,
wann Der eng Kéier kéint, an Zesummenaarbecht
och mat der Justizministesch, der Chamber an dee-
nen zoustdnnege Kommissiounen emol eng Kéier
eng Léscht ginn, wat an deene leschten zwee, dri
Joer vu Condamnatiounen en matiére vu Finanzkri-
minalitéit prononcéiert ginn ass.

Ech fderten, datt mer do net ganz gutt do stinn. Et
ass, wéi gesot, keng Responsabilitéit vun der
Chamber, mee et dréit awer och zur gudder Reputa-
tioun vun eisem Land bdi. Dat gesot, bréngen ech
bien entendu den Accord vu menger Fraktioun zu
désem Projet de loi.

Ech soen lech Merci.
B Plusieurs voix.- Trés bien!

B M. Fernand Etgen, Président.- Merci villmools,
Har Mosar. Den nichsten ageschriwwene Riedner
ass den honorabelen Har Dan Biancalana.

B M. Dan Biancalana (LSAP).- Merci, Har President.
Ech soen dem Rapporter Merci fir sdi méndlechen a
schréftleche Rapport a ginn och heimat den Accord
vun der LSAP-Fraktioun.

B M. Fernand Etgen, Président.- Merci villmools,
Har Biancalana. Da geet d’'Wuert weider un déi ho-
norabel Madamm Jorsée Lorsché.

B Mme Josée Lorsché (déi gréng).- Jo, villmools
merci, Har President. Och mir schléissen eis de
Wierder vum Dan Biancalana un an ech ginn den
Accord vun der grénger Fraktioun.

B M. Fernand Etgen, Président.- Merci villmools,
Madamm Lorsché. Da geet d'Wuert un den hono-
rabelen Har Fernand Kartheiser.

B M. Fernand Kartheiser (ADR).- Jo, Har President.
Och vun eis aus just e Merci un den Har Bauler fir

wierklech e ganz gudde Rapport, an awer och e
Merci un den Har Mosar. Ech mengen, déi Ausféie-
rungen, déi hie gemaach huet, verdéngen et wierk-
lech och, verdéift ze ginn. An deem Sénn den
Accord vun der ADR. Merci.

B M. Fernand Etgen, Président.- Merci villmools,
Har Kartheiser. Dann ass et um honorabelen Har
David Wagner.

B M. David Wagner (déi Lénk).- Jo, merci, Har
President. U sech ass et éischter eng positiv Initia-
tiv, musse mer soen, mee si ass awer och net ouni
Problemer. An ech mengen, de Rapporteur ass jo
och a sengem gudde Bericht drop agaangen.

D’Chambre des Salariés stellt sech awer en effet
eng Partie Froen. Ech mengen, et sinn zwou Froen,
déi ee sech tatsachlech muss stellen, engersaits,
datt privat Entreprisen, an deem Fall Expert-comp-
tablen, kénnen u sech och déi Missioun kréien, fir
de Controle ze maachen, fir d'Enquéte ze maachen,
fir Astreinten ze maachen, a wou ee sech da wierk-
lech d’Fro muss stellen, ob do net e Conflit d'in-
téréts kéint bestoen, wa se esou eng Enquéte
maachen. D'autant plus bei gréissere Firmen, déi
vldicht och nach aner Interesse kéinten hunn op
anere Kontinenter, deemno wéi bei anere Boitten.

Huele mer un, zum Beispill, an do komme mer dann
och bei den anere Problem, dat ass deen zweeten,
dee vun der Definitioun vum Terrorismus. An ech
mengen, d'Chambre des Salariés stellt zu Recht
d’Fro, ob och Gewerkschaftler kéinten dorénner
falen.

Ech huelen e Beispill: A Brasilien zum Beispill hutt
Der eng Gewerkschaft vu Baueren, ,Movimento
Sem Terra“, MST, relativ bekannt, Mouvement des
sans-terre, déi och heiansdo méi muskléiert - a
mengen Ae legitimm - Aktiounen &nnerhuelen, fir
Lannereien ze besetzen, well se jo och enteegent
goufen. An Dir wésst jo, datt et do ganz brutal ka
virgoen an datt d'Proprietdren hir Milizen dohinner
schécken an net zécken, Leit émzebréngen.

Ech schwatze vu Brasilien. Dat gétt et leider a villen
anere Lanner a Latdinamerika. Net némmen, a La-
tdinamerika d'ailleurs och. Et ass, fir e Beispill ze
ginn. A wann een och nach regéiert gétt vun engem
President, deen e Faschist ass, wéi dat de Fall ass
a Brasilien, an deemno wéi dat dann och interpre-
téiert gétt, kéinten déi Syndikaliste vldicht och a La-
berente kommen.

Dat heescht, mir hunn do e Problem mat désem
Projet de loi, deen u sech éischter an déi gutt Rich-
tung geet, dofir wéerte mer och net dergéint stém-
men, mee deen an eisen Aen net kloer genuch ass
an deene Froen. Dofir kénne mer och net derfir
stémmen. Deementspriechend wéerte mer eis ent-
halen.

Ech soen lech Merci.

B M. Fernand Etgen, Président.- Merci villmools,
Har Wagner. De leschten ageschriwwene Riedner
ass den honorabelen Har Sven Clement. Har
Clement, Dir hutt d’'Wuert.

B M. Sven Clement (Piraten).- Merci, Har President.
Léif Kolleeginnen a Kolleegen, dést Gesetz vum
Afréiere vu Konten am Kampf géint den Terror ass
wichteg, well et an éischter Linn soll héllefen, datt
Létzebuerg méi séier op Terrorfinanzéierung ka rea-
géieren. Et geet hei drém, fir méi séier kénnen ze
handelen, wann op EU- oder UN-Niveau diskutéiert
gétt a just diskutéiert gétt, fir dee Moment ver-
schiddene Leit oder Organisatiounen hir Konten an-
zefréieren.

Létzebuerg dierf also virgrdifen a scho Konten
afréieren, ier en offizielle Go do ass. Allerdéngs
mussen dés Diskussioune jo dann an der decisiver
Phas sinn an et dierf net scho reagéiert ginn, sou-
bal och just en Dossier opgemaach gétt. Dést ass
en zweeschneidegt Schwéert. Op dar enger Siit
kann ee begréissen, datt Létzebuerg sech domad-
der ofséchert.

Wann d'Decisioun vu Bréissel oder New York just
nach eng Formsaach ass, riskéiert Létzebuerg net
herno deene Falschen hir Konten agefruer ze hunn
oder et eebe verpasst ze hunn. A spéider kénne mer
dann och doduerjer net méi esou einfach fir eng
Decisioun oder eng Netdecisioun ugesicht ginn.

Allerdéngs riskéiere mer esou, datt et awer Persou-
nen oder Firmen d’Méiglechkeet gétt, warend der
ganzer Prozedur hir Suen natierlech nach op d'Sait
ze schafen, ier also deen offizielle Go do ass. Ech
sot et: en zweeschneidegt Schwaert.

Létzebuerg riskéiert hei awer keng Alenggang. An
ech mengen, dat ass dat Wichtegst an dat begrenzt
awer dann och erém iergendwou d'Gesetz. Et ass
alles en Ofweien. An ech mengen, datt hei eng Ba-
lance fonnt gouf, zwéschent aggressiv a séier vir-
goen, a glaichzaiteg awer och eng Balance ze scha-
fen zwéschent der Méiglechkeet, datt mer net virun
de Won sprangen.

En anere Punkt, dee mer begréissen, dat ass datt
d’Nimm vun de Persounen oder Firme kénnen um
Site vum Finanzministére publizéiert ginn. Mir géi-
fen eis wénschen, datt et émmer geschitt, net ném-

men, well eng ganz Rétsch Firmen an enger ganzer
Rétsch anerer Gesetzer Obligatiounen hunn, fir mat
Firmen a Persounen, déi iergendwou op Sank-
tiounsléschte stinn, keng Geschéfter ze maachen.

Mir hu KYC-Reegelen (ndir: Know Your Customer),
mir hunn AML-Reegelen (ndIr: Anti-Money Launder-
ing), déi alleguerten dervun ausginn, datt mer déi
Leit, déi op iergendenger Sanktiounsléscht stinn,
bewderten, hinnen e Risiko-Rating ginn an derfir
suergen, datt mer mat riskante Clienté keng Ge-
schifter maachen. An ech mengen, een, dee ris-
kéiert, seng Konten agefruer ze kréien, oder een,
dee seng Konten agefruer krut, dee gehéiert zu
deene méi riskante Clienten, fir et elo emol ganz
duuss auszedrécken.

Do war dann och eng Ureegung vu menger Siit:
Haut ass et esou, datt et privat Firme gétt, déi vill
Geld domadder verdéngen, fir maschinneliesbar
Léschten ze maache vun all deenen eenzelnen na-
tionalen Entscheedungen, wien dann elo op wéi
enger Léscht steet.

Vu datt mer eis hei en Outil ginn, fir Leit schonn op
eng Léscht ze setzen, déi vun nationaler Envergure
ass, ier et forcément eng international Léscht gétt,
gétt et domadder émsou méi wichteg, datt mer déi
Donnéeén a) zditno publizéieren a b) och esou pu-
blizéieren, datt se an den automatiséierten Outile
vun de Banken, Versécherungen, awer och vun all
den aneren Entitéiten, déi hei op der Finanzplaz &én-
ner KYC-Reegelen an AML-Reegele falen, kénne ver-
schafft ginn.

Dofir, eng Ureegung vu mir war, datt mer déi Don-
néeén, déi Léschten an engem maschinneliesbare
Format géife publizéieren, fir et esou der Plaz ze er-
méiglechen, déi Saachen automatiséiert ze erfaas-
sen, automatiséiert ze ingeréieren an dann och zur
Verfiigung ze stellen an domadder e permanente
Screening vum Risiko vun hire Clienten ze maa-
chen.

Ech mengen, dat géif ville Leit ... Et kénnt net oft zu
esou Decisiounen, meeschtens si se och gutt pu-
blizéiert. Et géif awer trotzdeem héllefen, wa mer
dat nach mat manner Friktioun kéinte maachen.

Har President, zur Terrorismusbekampfung ge-
héiert ganz kloer de Schutz vun den Informanten.
Dofir begréissen ech och, datt mer eis hei nach eng
Kéier fir e méi staarke Whistleblowerschutz aset-
zen. Ech mengen, wa mer wéllen esou Saachen op-
decken, da brauche mer Leit, déi de Courage hunn,
déi sech trauen, fir Dysfonctionementer ze veréf-
fentlechen.

An da musse mer derfir suergen, datt mir hei zu
Létzebuerg net dem Beispill vun Dditschland no-
ginn, wou op eemol eng Finanzopsiicht Leit, déi
Dysfonctionementer bei enger vun deene gréisste
Banken a FinTechen denoncéiert hunn, selwer usi-
che geet. Mir brauchen also hei e ganz kloere
Schutz vu Whistleblower, fir esou sécherzestellen,
datt d'Dysfonctionementer séier an transparent
kénnen opgeschafft ginn, well, an dat kann een net
oft genuch betounen: Déi Leit hu Courage! An dat
musse mer net némme wierdegen, dee Courage
musse mer och schiitzen!

Dat gesot, stémme mir fir dése Projet. Ech soen
lech Merci.

B M. Marc Goergen (Piraten).- Ganz gutt!

B M. Fernand Etgen, Président.- Merci villmools,
Har Clement. D'Regierung huet d'Wuert, den Har
Finanzminister Pierre Gramegna.

Prise de position du Gouvernement

B M. Pierre Gramegna, Ministre des Finances.-
Merci, Har President. Ech freeé mech iwwert déi
breet Ennerstétzung, déi mer op désem Projet de loi
hei hunn. Et ass e wichtegen. E kénnt och an en-
gem Moment, wou Létzebuerg an der leschter Phas
ass vun engem Exame vum GAFI, deen de Moment
amgaangen ass an deen d’ndchst Joer dann och
mat enger Visite sur place waert ofgeschloss ginn,
oder enger virtueller Visite sur place. An dofir war
et och wichteg, dass mer och nach virun Enn des
Joers déi heiten Dispositioune konnten émsetzen.

Et geet ém d’Recommandatioun 6 vum GAFI, fir
d’'Lutte géint d’Finanzéierung vum Terrorismus op
dér enger Sdit an de Gréff ze kréien an zweetens
och d’Finanzéierung vun der Proliferatioun vu Mas-
severnichtungswaffen.

Mir hunn eis hei och Méi ginn, fir d'Saach esou ra-
tionell ze maachen. Mir hunn eis och inspiréiert um
Gesetz iwwer Exportkontrollen, wat mer eis 2018
ginn hunn.

De Gesetzesprojet preziséiert also de Champ de
compétence, deen hei elo méi breet gétt. Mir hunn
hei och elo agefouert, dass alles ka méi séier en
vigueur trieden, dass also vun deem Moment un,
wou mir vun der UNO oder vun der Europaescher
Unioun Informatioune kréien, dass déi esou schnell
wéi méiglech, an dofir och hei elo automatesch, dif-
fuséiert ginn an dann och d'Sanktioune musse ganz
séier geholl ginn.

Ech géif gére spezifesch dem Conseil d’Etat Merci
soen, deen op désem Projet ganz vill utile Virschléi

gemaach huet, deen eis Propositioun vill méi ko-
harent gemaach huet. Seng Opposition-formellé
konnte mer natierlech och behiewen, mee, ech
mengen, et war e ganz konstruktiven Avis vum
Conseil d'Etat.

Ech huelen och zur Kenntnis, wat den Deputéierte
Mosar gesot huet. Ech si mer dédr Problematik vun
der Infraction primaire natierlech bewosst, déi haut
net méi Emmer ginn ass. Mee bon, den internatio-
nalen Droit evoluéiert an dar Saach. Mir suivéieren
dat awer vun no an och déi Froe vun der Proportio-
nalitéit. Mee mir sinn hei natierlech an der Em-
setzung vun existéierende Reegelen elo, wou mer
en fait keng Bemollen an Diesé kénne baisetzen.

D’Reputatioun vu Létzebuerg ass eppes ganz Wich-
teges. Mir schaffen all Dag do drop. An déi Remark,
déi Der gemaach hutt iwwert d’Effikassitéit vun der
Poursuite vun den Infraktiounen oder Déliten oder
de Crimmen, ass natierlech e wichtege Bestanddeel
vun ddr ganzer Manéier, wéi mer eise Finanzzen-
trum an d’Attitiid vun eisem Land hei wéllen duer-
stellen an émsetzen.

Ech huelen och déi Iddi vum Har Clement gére mat,
wéi ee kann d’Automatisatioun vun désen Donnéeé
fir d'Finanzplaz méi einfach maachen. Ech fannen
dat ass en interessante Virschlag, deem ech waert
nogoen, a kucken, wéi mer dat kénne maachen.

Ech soen lech Merci.
B Une voix.- Trés bien!

B M. Fernand Etgen, Président.- Merci dem Har
Finanzminister Pierre Gramegna. D'Diskussioun ass
elo ofgeschloss.

Mir kommen elo zur Ofstémmung iwwert de Projet
de loi 7395. Den Text steet am Document parle-
mentaire 7395".

Vote sur I'ensemble du projet de loi 7395 et dis-
pense du second vote constitutionnel

Fir d'éischt de Vote électronique fir déi perséinlech
Stémmen.

Duerno maachen ech den Appel nominal fir déi, déi
wéllen e Vote par procuration ofginn.

Appel nominal (votes par procuration)

Domadder ass dése Projet de loi mat 58 Jo-
Stémme bei 2 Abstentiounen ugeholl.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles, Léon Gloden, Jean-Marie
Halsdorf, Mmes Martine Hansen, Frangoise Hetto-
Gaasch, MM. Aly Kaes, Marc Lies, Georges Mischo,
Mme Octavie Modert, M. Laurent Mosar, Mme
Viviane Reding, MM. Gilles Roth, Jean-Paul Schaaf,
Marc Spautz, Serge Wilmes (par M. Jean-Paul
Schaaf), Claude Wiseler et Michel Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.

Se sont abstenus: MM. Marc Baum et David
Wagner.

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

5. 7727 - Comptes du service intérieur de
la Chambre des Députés pour l'exercice
2019

Als nachste Punkt stinn d’Chamberskonte vum Joer
2019 um Ordre du jour. D'Riedeziit ass nom Basis-
modell festgeluecht. Et hu sech schonn age-
schriwwen: den Har Carlo Back, den Har Fernand
Kartheiser an den Har Sven Clement. Den honora-
belen Har Marc Lies als Rapporter presentéiert eis
elo déi Konten. Har Lies, Dir hutt d'Wuert.

Rapport de la Commission des Comptes

B M. Marc Lies (CSV), rapporteur.- Har President,
Dir Dammen an Dir Haren, esou wéi all Joer goufen
och dést Joer d'Konte vun der Chamber fir d'Bu-
chungsjoer 2019 vun enger Spezialkommissioun
kontrolléiert. Den Artikel 174 vum Réglement in-
terne vun der Chamber gesiit vir - an ech zitéieren,





